
Pasarte bil ziak 
~ jon maya 

Quique Gonzalezek bere bigarren diskoa 
kaleratu berri du. Salitre48 izena j arri dio, eta 
hainbat konturengatik bitxia da disko honen 
historia. Personal izeneko bere lehenengo la
na Universal disketxe arekin grabatu zuen, 
baina horren ondoren karta zuria eman zio
ten. Quiquek, ordea, kantuak egiten jarraitu 
zuen, eta Carlos Rayaren etxean hamasei 
kantuko maketa grabatu zuen. Maketa hori 
disko bihurtu da orain, estudiotik pasatu ere 
egin gabe, etxean eginiko grabaketa berare
kin. Norekin eta Universal disketxearekin, 
gainera. Abeslari madrildarrak gogo onez 
hartu du itzulera hau, «honek erakusten bai
tu lehenengo erabakian atzera egin dutela, 
eta nik prestatutakoa benetan gustatu zaie-

la». Etxean grabatutako hura diskora erama
tea ere ideia ona iruditu zaio: «Orijinala da, 
eta, aldi berean, aukera bat irekitzen du, 
arruntagoa, primitiboagoa eta zenbait kasu
tan aproposagoa musikaren benetako mui
najasotzeko». 

Londresen bizi izandako zazpi hilabeteek 
bultzatu zuten musikara, eta hasiera hartako 
estiloari eusten dio oraindik. Oinarrizko doi-

nuak, ahots garbiak eta biluztasuna. Zintzo
ak dira Quiqueren kantuak, «barrutik kanpo
ra eginikoak». Emozioetatik abiatzen dela 
dio beti, eta horien ondotik etortzen dena 
handikeriarik gabekoa izaten da, «oinarriz
koa batik bat». Biluzte hori, ordea, ez dela 
pentsatutako ezer deritzo: «Biluzik agertzen 
naiz horrela ateratzen zaidalako, zerbait na
turala da, eta ez dakit benetan horretaz jabe
tzen naizen». 

Bigarren disko ra hiru urtetako bizipenak 
bilduz heldu da. Bere kantuak kontakizunak 
dira. Mallorcan turisten animatzaile zene
koa kontatzen du Cuando eramos reyes-en, Se 
nos iba la vida-n ostatu batean jazotako ger
takari bitxia azaltzen du ... : «Ez da bilatutako 
disko bat, hiru urtetanjazotakoa bilduz hel
du naiz honaino». «Bidaiaria» da bere ustez 
Salitre48, «irudi asko ikus daitezke, hamasei 

kantu, hamasei gerta
kari, hamasei irudi di-
ra , eta zinemarekiko 

dudan zaletasuna ere igartzen da». 

Bi diskoek ildo berari jarraitzen diote. Bi
garrena estudioan grabatu izan balitz orain
dik ere antzekoagoa izango liratekeela dio 
berak. Hala ere, igarri da madrildarra musi
kalki sendotu egin dela, eta testuak ere ma
mitsuagoak direla. 

Salitre48 diskoaren aurkezpenean murgil
du da Euskal Herrian. Irunean, Gasteizen eta 
Bilbon izan ostean, gaur Donostian eskaini
ko du emanaldia. Ekaina bitartean kontzertu 
akustikoak emango ditu, areto txikietan, 
Carlos Raya bere laguntzaile nagusi eta lagu
narekin. Eta irailetik aurrera, berriz, beste bi
ra bat egiteko asmoa du, talde bat lagun due
la eta areto handiagoetarajauzi eginez. 

Stereoskop 
Elektronika 

rockeroa 
Talde berri samarra da Stereos
kop. Alex Brujasek 1997. urtean 
hasi zituen taldearen lehenengo 
urratsak, baina iaz osatu zen 
Stereoskop gaur egungo kidee
kin. 

Hastapenetan Alexek Portis
he ad edo Massive Attack talde
en eraginpean jardun zuen, be
tiere musika instrumentala egi
nez. 1998. urtean, berriz, Susa
na Egea bildu zitzaion, eta haren 
eraginez gehiago jo zuen melo
diak eta bide berritzaileagoak 
bilatzera. Iaz Juan Luis Nava
rroa (baxua) eta Luis E. Diaz 
(DJa) sartu ziren taldean. 

Lau taldekideak elkartu zire
netik oinarri elektronikoan sa
kondu nahian jardun du St ere
oskopek. Euskarri elektroniko 
horretatik abiatuta, rock pro
dukzio garrantzitsua egiten du 
taldeak, trip-hop estiloaren eta 
Europako doinu ilun zein den
tsoen hurrengo urratsa bilatu 
eta izan nahian. 

Asteburu honetan bi kontzer
tu eskainiko ditu Espainiako tal
deak Euskal Herrian. _ jon maya 

Stereoskop 
Gaur, Bilboko Azkena 

Bihar, Gasteizko Tapioca 

Larunbatean, Lasarteko 

Rabih Abou-Khalil 
The Cactus of Knowledge. Enja / 
Resistencia 

• Gero eta maizago topa
tzen dugu oudinstrumentua, 
hau da, arabiar lautea, musika 

garaikidean, jazzean esaterako. 
Orain dela gutxi Anouar Bra
hem tunisiarraren kasua izan 
zen, eta orain Beirutenjaio eta 
Munichen bizi den Rabih Abou
Khalil musikariaren garaia du
gu. Kultura ugari sartzen du gi
zon honek bere soinuan: Ara
biakoa, Europakoa eta Estatu 
Batuetakoa, eta horiei esker 
soinu propioa mantentzen du. 
Rabiheren indarra konpo sake
tan datza: oud-a ere primeran 
jotzen du, baina ez du birtuoso
en moduan egiten. Pieza bakoi-

tzak mila aurpegi erakusten du: 
soloak badaude, baina oina
rrian ere nahasketa sendoa eta 
orijinala topatzen dugu: Arabia
ko aireak sortzen dira melodian, 
baina haize sekzioak -zortzi 
musikari daude atal honetan
Balkanetako edo New Orleans
ko oihartzuna dakarkigu noize
an behin. Zerrenda honen ba
rruan puntako musikariak topa
tzen ditugu: Gabriele Mirabassi 
italiarra, klarinete jole oneneta
riko bat; Berklee eskolako Anto
nio Hart saxo alto jole famatua; 
Dave Bargeron (Blood, Sweat & 
Tears); edo antzinako laguna 
den Nabil Khaiat siriar perkusio 
jolea. Beraz, benetako mundu
ko orkestra bildu du Libanoko 
musikariak bere lan handi
nahienean. Zortzi pieza dira 
guztira, baina luzeak direnez -
zortzi minutukoak , batez bes
te- guztiek espazioa dute be
ren sinadura uzteko. Entzun, 
bestela, The Lewisnky march 
alaia, Fraises et creme fraiche , 
Oum Said eta batez ere agurre
ko Pont Neuj1asaia. Rabih Abou
Khalilek, Europan atera duen 
hamaikagarren album honetan, 

ongi daki erakusten zer den kul
turak gehitzea. Anouar Brahe
men diskoa intimista zen, eta 
honek, mende berriaren big 
band baten soinu leherketa argi 
eta garbi dakarkigu . • joseba 
martin 

Tortoise 
Standards. Warp 

~ Zer gertatu zaie? .. Zer da 
hau? ... Hainbeste denbora 
honetarako? .. Horrelako gal
derak egin dizkiot Standars 
honi, erantzunaren zain egote
aren arrazoia aurreko diskoe
tan murgiltzean aurki daitekee
lako gehienbat. Urteetan 
taldearen jarraipen bat egin 
ondoren, arazo bat aurkitu diot 
disko honi. Ez dut uste aurreko 
diskoek eman zuten aurrera
pausoen itzalik ageri denik 

hemen, ez konposizio aldetik 
behintzat. Egia da ekoizpen 
aldetik zainduagoa dagoela 
esan daitekeela (?), arrazoituz 
gainera, baina hala ere, Tortoi
se soinuak Tortoise taldea iren
tsi duela uste dut. Beste norabi
de batzuk bilatzen ahalegintzea 
norberak ezarri dituen eske
mak puskatu gabe, utopia hutsa 
dela deritzot eta hau berbera 
gertatu zaio Chicagoko kolekti
bo (talde?) famatuenari; aurre
ko diskoek «berria» irentsi egin 
dutela alegia. Bestalde, Stan
dars honek momentu ederrak 
ere badituela esan beharra 
dago , konposizioak zaindu 
ordez soinuen tratamendua 
zaintzearen ondorio zuzena 
alegia. Argi dago nik gehiago 
eskatuko niekeela, baina, hala 
ere, normala dela deritzot , 
honelako talde batek duen 
estatusa ikusiz gero urrutiko 
intxaurrak balira bezala trata
tzea. Warp zigiluan argitaratu 
duela? .. eta zer, gainera amo
rruz ikusten dut nola kontzep
tuak taldea akabatu duen. Nork 
duen errua? .. Guk noski, nork 
bestela? • iban urizar 


